
4. BALORAZIO ARAUAK

Urteko kontuak formulatzean aplikatu diren kontabilitateko irizpide garrantzitsuenak, jarraian deskribatzen diren
hauek dira:

a) lbilgetu ukiezina

Aktibo ukiezinak bizitza baliagarri mugatuko aktiboak dira.

Partida honetako zenbateko nagusia Patente eta Marken eta Aplikazio Informatikoen kontzeptuei dagokie.
Eskuratze kostuan edo ekoizte kostuan baloratzen dira eta kalkulatu zaien bizitza baliagarriaren arabera
sistematikoki amortizatzen dira. Bai marketarako, bai aplikazio informatikoetarako, bost urteko bizitza
baliagarria aurreikusten da.

Ez dago bizitza baliagarria modu fidagarrian ezarri ezin zaien ibilgetu ukiezinik.

Bizitza baliagarria luzatzea ez dakarten konponketak eta mantentze gastuak galera eta irabazien kontura
kargatzen dira zuzenean, sortu diren ekitaldian.

Amortizatzeko aplikatu diren metodoak eta aldiak ekitaldi bakoitza ixtean berrikusten dira eta, behar izanez gero,
modu prospektiboan doitzen dira. Ekitaldia ixtean behintzat, narriatze aztarnarik dagoen aztertzen da; eta

horrela izanez gero, berriro eskuratu daitezkeen zenbatekoak zenbatu eta egin beharreko balio zuzenketak
egiten dira. Azken horiek ekitaldiko emaitzen kontura egingo dira.

b) Ibilgetu materiala
Ibilgetu materialari dagozkion ondasunak eskuratze kostuan baloratzen dira.

Ibilgetu materialaren amortizazioa metodo linealaren bidez kalkulatzen da sistematikoki, ondasunen bizitza
baliagarriaren arabera:

Bizitza baliagarriaren
ERAKUNDEA urteak
Biltokiko eraikina 25
Gizarte etxearen eraikina 23
Aldagelen eraikina eta etxola 22
Instalazioak 15
Makinak 10
Altzariak 10
Tresnak 5
Informatika ekipoak 5

Elementua funtzionatzen hasten denetik egiten da amortizaziorako hornidura.

Bestalde, sozietateak lur eta eraikuntzetan nahiz instalazioetan egindako inbertsioen zati bat Urturiko
Administrazio Batzarrak sozietateari erabiltzeko laga dizkion lurretan egin da.

Hasierako lagapen epea 29 urtekoa zen, erabakiaren datatik aurrera, hots, 1991ko uztailaren 3tik aurrera.
Akordio horiisilbidez luzatu da, eta kontratu berria formalizatzea falta da. Alderdiek hori egiteko borondatea
dute.

Sozietateak itzulketa funtsa egitea erabaki zuen, inoren jabetzako lurretan egindako inbertsioa berreskuratu
ahal izateko emakida epea amaitzean.

Kontabilitateko Plan Orokorra onesten duen 1514/2007 Errege Dekretua indarrean jartzearekin batera,
itzulketa funtsa desagertu egin da. Horren zenbatekoa lurren balioaren narriaduratzat jo da, eta ibilgetu
materialaren balio garbiari eragin dio.

Halaber, arau hori aplikatzearen ondorioz, makila gelaren zenbatekoa aktibatu da eraikuntzetan, renting
kontratu bidez finantzatutakoa; izan ere, aktibo definizioarekin bat datorrela jo da. Elementu hori
baloratzeko, 2008ko urtarrilaren 1ean aktibatu zenean ordaintzeke zituen kuoten zenbateko eguneratua
hartu da aintzat.

Ekitaldi bakoitzaren bukaeran, ibilgetu materialaren elementuen balioaren analisia egingo da, horietakoren
bat hondatuta egotearen zantzurik dagoen egiaztatzeko.

Ibilgetu materialaren erabilera edo bizitza baliagarria luzatzen ez duten mantentze eta konponketa gastuak
jazotzen diren unean bertan galera eta irabazien kontuan kargatzen dira.

c) Finantza tresnak

Finantza aktiboak eta pasiboak beren epemugen arabera sailkatzen dira; hau da, hamabi hilabetean edo arinago
amaitzen direnak aktibo eta pasibo arruntak dira eta epe luzeagoa dutenak aktibo eta pasibo ez arruntak.

Erakundeak finantza tresnen kapituluan erregistratuta dauzka sozietate batean finantza aktibo bat eta, aldi
berean, beste sozietate batean finantza pasibo bat edo ondare tresna bat sortzen duten kontratuak. Beraz,
honako hauek dira finantza tresnak:

a) Finantza aktiboak:
> Eskudirua eta bestelako aktibo likido baliokideak
> Merkataritza eragiketengatiko kredituak: bezeroak eta hainbat zordun.
> Beste sozietate batzuen ondare tresna eskuratuak: akzioak, inbertsio kolektiboko erakundeetako
partaidetzak eta bestelako ondare tresnak
> Beste finantza aktibo batzuk: hala nola kreditu erakundeetako gordailuak, langileentzako
aurrerakinak eta kredituak, eratutako fidantzak eta gordailuak.

b)

Finantza pasiboak:

» Merkataritza eragiketengatiko zordunketak: askotariko hornitzaile eta hartzekodunak.

» Kreditu erakundeekiko zorrak
Beste finantza pasibo batzuk: hirugarrenekiko zorrak, hala nola kreditu erakunde ez diren
pertsonengandik edo sozietateetatik jasotako finantza mailegu eta kredituak, aktibo ez-korronteen
erosketan sortutakoak barne, eta jasotako fidantzak eta gordailuak.

c. 1. Epe luzerako eta epe laburrerako finantza inbertsioak

>

Kostu amortizatuko finantza aktiboak:

Finantza aktibo bat kategoria horretan sartzen da, baita merkatu antolatu batean negoziatzeko onartuta
dagoenean ere, baldin eta sozietateak inbertsioari eusten badio kontratua gauzatzearen ondoriozko diru
fluxuak jasotzeko helburuarekin, eta finantza aktiboen kontratu baldintzek diru fluxuak eragiten
badituzte zehaztutako datetan, eta fluxu horiek printzipalaren kobrantzak eta ordaintzeke dagoen
printzipalaren zenbatekoaren gaineko interesak baino ez badira. Kontratuetako diru fluxuak,
printzipalaren kobrantzak eta ordaintzeke dagoen printzipalaren gaineko interesak baino ez badira,
ohiko maileguaren edo mailegu arruntaren izaera duen akordio bati datxezkio, hargatik eragotzi gabe
eragiketa zero interes tasan edo merkatutik beherako interes tasan adostea.

Oro har, kategoria honetan sartzen dira merkataritza eragiketengatiko kredituak (erakundearen trafiko
eragiketengatik ondasunak saltzean eta zerbitzuak ematean sortzen diren finantza aktiboak, kobrantza
geroratuarekin), eta merkataritzakoak ez diren eragiketengatiko kredituak (ondare tresnak eta
eratorriak ez diren, merkataritza jatorrikoak ez
diren, haien kobrantzek zenbateko zehatza edo zehaztu daitekeen zenbatekoa duten eta sozietateak
emandako mailegu edo kreditu eragiketetatik datozen finantza aktiboak). Hau da, kategoria horren
barruan egongo lirateke kobratu beharreko maileguak eta kontuak, bai eta zorra adierazten duten
balioak ere, mugaeguna finkatuta dutenak, zenbateko zehatz edo zehazteko moduko kobrantzak,
merkatu aktibo batean negoziatzen direnak eta erakundeak mugaegunera arte gordetzeko asmoa eta
ahala dituenak.

1 Hasierako balorazioa: hasieran arrazoizko balioaren arabera baloratzen dira, zuzenean egotz
dakizkiekeen transakzio kostuak gehituta. Hala eta guztiz ere, balio nominalaren arabera
baloratu ahal izango dira honako hauek, eskudiru fluxuak ez eguneratzearen ondorioa
esanguratsua ez bada: urtebetetik gorako epemuga ez duten eta kontratuko interes tasa
adierazirik ez daukaten merkataritza eragiketengatiko kredituak nahiz, kasuan kasu,
langileentzako kredituak, kobratu beharreko dibidenduak eta ondare tresnen gainean
eskatutako ordainketak, haien zenbatekoa epe laburrean jasotzea espero bada.

1 Geroko balorazioa: kostu amortizatuan egiten da eta sortutako interesak galera-irabazien
kontuan kontabilizatzen dira, interes tasa efektiboaren metodoa aplikatuz.

Hala ere, urtebete edo gutxiagoko epemuga duten kredituak, aurreko paragrafoan
xedatutakoari jarraituz, hasieran balio nominalaren arabera baloratzen badira, zenbateko
horrekin baloratuta jarraituko dute, narriadurarik izan ezean.

Finantza aktibo baten kontratuzko diru fluxuak jaulkitzailearen finantza zailtasunen ondorioz
aldatzen direnean, sozietateak balio narriaduragatiko galera kontabilizatu behar den ala ez
aztertuko du.

1 Narriadura: sozietateak dagozkion narriadurak erregistratzen ditu honako hauen artean dagoen
aldeagatik: kobratu beharreko kontuetatik berreskuratu beharreko zenbatekoaren eta haiek
erregistratzeko erabilitako kontabilitate balioaren artean.

Ekitaldi itxieran behintzat, egin beharreko balio zuzenketak egiten dira, objektiboki ikusten bada
kategoria honetan sartutako finantza aktibo baten balioa, edo antzeko arrisku ezaugarriak
dituzten finantza aktiboen multzo batena, narriatu egin dela hasierako kontabilizazioaren ostean
gertatutako gertaera baten edo gehiagoren ondorioz, eta horrek etorkizuneko diru fluxu
zenbatetsiak murriztea edo atzeratzea eragiten badu, beharbada zordunaren
kaudimengabeziagatik.

Finantza aktibo hauen balio narriaduragatiko galera da kontabilitate balioaren eta etorkizuneko
diru fluxuen balio eguneratuaren arteko diferentzia, azken horiek hasierako kontabilizazioan
kalkulatutako interes tasa efektiboaren arabera deskontatuta; fluxu horien artean egongo dira,
hala badagokio, sortzen diren berme erreal eta pertsonaletatik eratorritakoak.

Narriaduragatik egindako balio zuzenketak eta itzulketak, azken hori geroko gertaerengatik
galera horren zenbatekoa gutxitzen denean, gastu edo diru sarrera gisa kontabilizatzen dira,
hurrenez hurren, galera-irabazien kontuan. Narriaduraren itzulketaren muga itzulketa datan
aktiboak izango lukeen kontabilitate balioa izango da, balio narriadura erregistratuta egon
ezean.

» Kostuko finantza aktiboak:
Kategoria horren barruan sartzen dira, besteak beste, taldeko sozietateen, talde anitzeko sozietateen
eta sozietate elkartuen ondarean egindako inbertsioak, bai eta ondare tresnetan egindako gainerako
inbertsioak ere, baldin eta haien arrazoizko balioa ezin bada zehaztu tresna berdin-berdin baterako
merkatu aktibo batean kotizatutako prezio bati erreferentzia eginez, edo ezin bada haren zenbatespen
fidagarririk lortu.

Kategoria honetan sartuko dira, halaber, interes kontingenteak dituzten partaidetza maileguak eta
hasieran galera-irabazien kontuan aldaketak eginez arrazoizko balio zorroan sailkatu beharreko beste
edozein finantza aktibo, arrazoizko balioaren estimazio fidagarria lortu ezin denean.

i Hasierako balorazioa: kostuan baloratzen dira (emandako kontraprestazioaren arrazoizko balioa
gehi zuzenean aplikagarri zaizkien transakzio kostuak).

i Ondorengo balorazioa: kategoria honetan sartutako ondare tresnak kostuaren arabera
balioesten dira, narriaduragatik egindako balio zuzenketen zenbateko metatua kenduta,
halakorik dagoenean.

Narriadura: ekitaldia ixtean behintzat, egin behar diren zuzenketak egiten dira, baldin eta
inbertsioen kontabilitate balioa berreskuragarria ez den ebidentzia objektiboa badago.
Sozietateak dagozkion narriaduren zenbatekoak erregistratzen ditu, hain zuzen, kontabilitate
balioaren eta zenbateko berreskuragarriaren artean dauden aldeak. Zenbateko
berreskuragarritzat hartu behar dugu arrazoizko balioaren (ken salmenta kostuak) eta
inbertsiotik eratorritako etorkizuneko diru fluxuen balio eguneratuaren arteko aldearen arteko
zenbatekorik handiena. Ondare tresnen kasuan, fluxu horiek kalkulatzen dira, bai partaidetzako
erakundeak dibidenduak banatzearen ondorioz eta erakunde horretan egindako inbertsioa
besterentzearen edo kontuetan baja ematearen ondorioz jasotzea espero direnak zenbatetsiz,
bai partaidetzako sozietateak, dela ohiko jarduerengatik, dela besterentzeagatik edo kontuetan
baja emateagatik, sortzea espero diren diru fluxuetan duen partaidetza kalkulatuz.

Ondare tresnetan egindako inbertsioen zenbateko berreskuragarriaren ebidentzia hoberik
ezean, aktibo mota horren narriaduragatiko galeraren zenbatespena partaidetzako
sozietatearen ondare garbiaren eta zerga eraginaren plusbalio tazitu garbien arabera (balorazio
datan daudenak) kalkulatzen da. Balio hori kalkulatzean, baldin eta partaidetzako sozietateak
aldi berean beste batean inbertitzen badu, kontuan hartzen da Merkataritzako Kodean eta hura
garatzen duten arauetan ezarritako irizpideei jarraituta egindako urteko kontu bateratuetan
sartutako ondare garbia.

Balio narriaduragatik egindako balio zuzenketak kontabilizatzea eta, hala badagokio, itzultzea
gastu edo sarrera gisa erregistratzen dira, hurrenez hurren, galera-irabazien kontuan.
Narriaduraren itzulketaren muga itzulketa datan inbertsioak izango lukeen kontabilitate balioa
da, balio narriadura erregistratuta egon ezean.

c.2. Birsailkapena finantza aktiboetan

Sozietateak finantza aktiboak kudeatzeko modua aldatzen duenean eskudiru fluxuak sortzeko, eraginpeko aktibo
guztiak birsailkatuko ditu, arauan ezarritako irizpideen arabera (1/2021 ED). Kategoria birsailkatzea ez da
balantzean baja ematea, baizik eta balorazio irizpidea aldatzea.

Birsailkapen hauek egin daitezke:

- Kostu amortizatuko finantza aktiboak birsailkatu emaitzen kontuan aldaketak sortu dituzten arrazoizko
balioko finantza aktiboen kategoriara; eta alderantziz.

- Kostu amortizatuko finantza aktiboak birsailkatu ondare garbian aldaketak sortu dituzten arrazoizko
balioko finantza aktiboen kategoriara; eta alderantziz.

- Emaitzen kontuan aldaketak sortu dituzten arrazoizko balioko finantza aktiboak birsailkatu ondare
garbian aldaketak sortu dituzten arrazoizko balioko finantza aktiboen kategoriara; eta alderantziz.

- Kostuan baloratutako ondare tresnetan egindako inbertsioak birsailkatu emaitzen kontuan aldaketak
sortu dituzten arrazoizko balioko finantza aktiboen kategoriara; eta alderantziz.

c.3. Finantza aktiboetatik jasotako interesak eta dibidenduak

Eskuraketaren unearen ondoren sortutako finantza aktiboen interesak eta dibidenduak sarrera gisa aitortzen
dira galera-irabazien kontuan. Kostu amortizatuan baloratutako finantza aktiboen interesak interes tasa
efektiboaren metodoaren bidez kontabilizatzen dira, eta ondare tresnetan egindako inbertsioetatik eratorritako
dibidenduengatiko sarrerak, berriz, erakundeari horiek jasotzeko eskubideak sortu zaizkionean kontabilizatzen
dira.

Finantza aktiboen hasierako balorazioan independenteki erregistratzen dira, kontuan hartuta euren epemuga,
sortutako eta une horretan iraungi gabeko interes esplizituen zenbatekoa eta organo eskudunak eskuraketaren
unean erabakitako dibidenduen zenbatekoa.

Era berean, banatutako dibidenduak zalantzarik gabe eskuratze data baino lehen sortutako emaitzetatik
badatoz, partaidetzako erakundeak eskuratze dataren ondoren sortutako etekinak baino zenbateko handiagoak
banatu direlako, ez dira diru sarrera gisa kontabilizatzen, eta inbertsioaren kontabilitate balioa murrizten dute.

Partaidetzako erakundeak irabaziak sortu ote dituen erabakitzeko, eskuratze datatik galera-irabazien kontu
indibidualean kontabilizatutako etekinak soilik hartzen dira kontuan, salbu eta, zalantzarik gabe, onura horien
kargurako banaketa inbertsioaren berreskurapentzat kalifikatu behar bada dibidendua jasotzen duen
erakundearen ikuspegitik.

c.4. Finantza aktiboen baja

Sozietateak finantza aktiboei baja ematen die iraungitzen direnean edo finantza aktiboaren eskudiru fluxuen
gaineko eskubideak lagatzen direnean, eta euren jabetzari datxezkion arriskuak eta etekinak nabarmen
transferitu direnean. Kobratu beharreko kontuen kasuan, oro har, kaudimengabezia eta berandutze arriskuak
transmititu badira gertatzen dela ulertzen da.

Finantza aktiboari baja ematen zaionean, egotz daitezkeen transakzio kostuetatik jasotako kontraprestazio
garbiaren eta aktiboaren kontabilitate balioaren arteko aldeak, gehi zuzenean ondare garbian kontabilizatu den
edozein zenbateko metatuk, zehazten du zein izan den aktibo horri baja ematean sortutako irabazia edo galera,
eta ekitaldi horretan galera edo irabazi horren emaitzaren parte izango dena.

Aitzitik, Sozietateak ez die baja ematen finantza aktiboei, eta jasotako kontraprestazioaren zenbateko bereko
finantza pasiboa aitortzen du, bere jabetzari datxezkion arriskuak eta onurak funtsean atxikitzen diren finantza

aktiboen lagapenetan.

c.5. Eskudirua eta bestelako bitarteko likido baliokideak

Erantsitako egoera balantzeko epigrafe honen barruan erregistratzen dira kutxa eta bankuetako eskudirua,
ageriko gordailuak eta likidezia handiko hiru hiletik beherako mugaeguna duten epe laburreko beste inbertsio
batzuk. Azken horiek, hain zuzen, kutxan arin egin daitezke eta ez dute balioak aldatzeko arriskurik.

